
REPUBLIKA E SHQIPËRISË 

KOMISIONI QENDROR I ZGJEDHJEVE 

KOMISIONI RREGULLATOR 

 

Për përdorimin e kamerave regjistruese dhe të monitorëve për shfaqjen e fletëve të votimit në vendet e 

numërimit të votave në zgjedhjet për Kuvendin e Shqipërisë të datës 25 prill 2021 

 

Data: Dhjetor2020 

Nr.            234989 

 

 

  

 

 

 

 

 

     P R O J E K T V E N D I M 

 

PËR 

PËRDORIMIN E KAMERAVE REGJISTRUESE DHE TË MONITORËVE PËR SHFAQJEN E 

FLETËVE TË VOTIMIT NË VENDET E NUMËRIMIT TË VOTAVE  

NË ZGJEDHJET PËR KUVENDIN E SHQIPËRISË TË DATËS 25 PRILL 2021 

 

Komisioni Rregullator, në mbledhjen e tij të datës ___.12.2020, me pjesëmarrjen e: 

 

Ilirjana NANO               Kryetar 

Arens  ÇELA      Anëtar 

Dritan  ÇAKA      Anëtar  

Helga  VUKAJ               Anëtar 

Muharrem  ÇAKAJ               Anëtar 

 

shqyrtoi çështjen me: 

 

OBJEKT:   Përdorimi i kamerave regjistruese dhe i monitorëve për shfaqjen e fletëve të 

votimit në vendin e numërimit të votave, në Zgjedhjet për Kuvendin e 

Shqipërisë të datës 25 prill 2021. 

 

BAZA LIGJORE:  Neni 20, paragrafi 2, shkronja “c”,  neni 22,  paragrafi 2,  neni 23, paragrafi 1, 

neni 94, paragrafi 4, të ligjit nr.10019, datë 29.12.2008, “Kodi Zgjedhor i 

Republikës së Shqipërisë”, i ndryshuar. 

 

Komisioni Rregullator, në mbështetje të nenit 20, paragrafi 2, shkronja “c”, nenit 22, paragrafi 2, nenit 23, 

paragrafi 1, nenit 94, paragrafi 4, të ligjit nr.10019, datë 29.12.2008, “Kodi Zgjedhor i Republikës së 

Data:            2020 Nr: 123-456 



Data:  Dhjetor 2020 

Nr.         234989 

 

   

                          

2 Për përdorimin e kamerave regjistruese dhe të monitorëve për shfaqjen e fletëve të votimit në vendet e 

numërimit të votave në zgjedhjet për Kuvendin e Shqipërisë të datës 25 prill 2021 

 

Shqipërisë”, të ndryshuar, pasi shqyrtoi dokumentacionin e përgatitur nga administrata e Komisionit 

Qendror të Zgjedhjeve, me propozimin e Komisionerit Shtetëror të Zgjedhjeve,   

 

V Ë R E N: 

 

Referuar nenit 20,  paragrafi 2, shkronja “c”, të ligjit nr.10019, datë 29.12.2008, “Kodi Zgjedhor i 

Republikës së Shqipërisë”, të ndryshuar, Komisioni Rregullator (Rregullatori) shqyrton dhe miraton 

projektaktet e përgatitura nga administrata e KQZ-së për përdorimin e sistemeve apo pajisjeve të 

teknologjisë së informacionit për mbulimin e aspekteve apo procedurave të veçanta të procesit zgjedhor, 

ose heqjen e tyre nga përdorimi. 

 

Referuar nenit 12, paragrafi 4, të ligjit nr.10019, datë 29.12.2008, “Kodi Zgjedhor i Republikës së 

Shqipërisë”, të ndryshuar, Komisioni Rregullator (Rregullatori) është organi kompetent për miratimin e 

akteve me karakter normativ në fushën e zgjedhjeve dhe vendosjen e rregullave për zgjedhjet. 

 

Referuar nenit 22, paragrafi 2, të ligjit nr.10019, datë 29.12.2008, “Kodi Zgjedhor i Republikës së 

Shqipërisë”, të ndryshuar, përcaktohet kompetenca e Komisionit Qendror të Zgjedhjeve për të instaluar 

dhe përdorur sistemet e video-monitorimit gjatë numërimit manual të votave, në vendet e numërimit të 

votave (VNV), për të monitoruar dhe provuar rregullshmërinë e procesit në mjediset e brendshme të tyre. 

Referuar po këtij neni, nëse nuk e kryen vetë, KQZ-ja ka të drejtë të prokurojë instalimin ose edhe 

operimin e sistemit të video-monitorimit. 

 

Referuar nenit 23, paragrafi 1, të ligjit nr.10019, datë 29.12.2008, “Kodi Zgjedhor i Republikës së 

Shqipërisë”, të ndryshuar, përcaktohet procedura se si këto sisteme apo pajisje të teknologjisë së 

informacionit në zgjedhje, vihen në përdorim, sipas rastit,  nga personeli i kualifikuar i KQZ-së, i 

punësuar për këtë qëllim, ose kur Rregullatori vendos, përdorimi i tyre bëhet nga operatorë privatë të 

kontraktuar sipas legjislacionit në fuqi për prokurimin e shërbimeve. Prokurimi i shërbimit mund të jetë 

pjesë e kontratës për prokurimin e sistemeve apo të pajisjeve të teknologjisë së informacionit dhe mund 

të kryhet edhe nga furnizuesi i këtyre të fundit. 

 

Referuar  nenit  94,  paragrafi 4, të ligjit nr.10019, datë 29.12.2008, “Kodi Zgjedhor i Republikës së 

Shqipërisë”, të ndryshuar, Komisioni Qendror i Zgjedhjeve vendos përdorimin e kamerave regjistruese 

me rezolucion të lartë dhe të monitorëve (ekraneve) për shfaqjen e fletëve të votimit përpara vlerësimit 

të tyre në vendin e numërimit të votave, (VNV),  të cilat instalohen mbi tavolinën e numërimit në mënyrë 

3 Për përdorimin e kamerave regjistruese dhe të monitorëve për shfaqjen e fletëve të votimit në vendet e 

numërimit të votave në zgjedhjet për Kuvendin e Shqipërisë të datës 25 prill 2021 

 

të tillë që bëjnë të mundur regjistrimin e vlerësimit të çdo flete votimi. Regjistrimi filmik transmetohet 

në kohë reale në monitorë të vendosur përballë vëzhguesve të subjekteve zgjedhore, ruhet në medie 

elektronike dhe dorëzohet në Komisionin Qendror të Zgjedhjeve së bashku me materialet e tjera 

zgjedhore. 

 

Në referim të neneve të sipërcituara, për të monitoruar procesin e numërimit të votave në çdo VNV,  

Komisioni Qendror i Zgjedhjeve, do të realizojë edhe një sistem paralel monitorimi, i cili do të kryhet 

nga ambientet e Komisionit Qendror të Zgjedhjeve, duke i parë prej aty në monitorë, në kohë reale, këto 

VNV.  Ky  proces është përdorur që prej zgjedhjeve për Kuvend të vitit 2009, duke përbërë kështu një 

praktikë të konsoliduar të institucionit në zbatim të parimit të sigurisë dhe transparencës së procesit 

zgjedhor. 

 

PËR KËTO ARSYE 

 

Komisioni Rregullator, mbështetur në nenin 20, paragrafi 2, shkronja “c”, nenin 22, paragrafi 2, nenin 

23, paragrafi 1, nenin 94, paragrafi 4, të ligjit nr.10019, datë 29.12.2008, “Kodi Zgjedhor i Republikës së 

Shqipërisë”, të ndryshuar,  

V E N D O S I: 

1) Përdorimin e kamerave regjistruese dhe të monitorëve (ekraneve), për regjistrimin dhe shfaqjen e 

fletëve të votimit, në vendin e numërimit të votave në zgjedhjet për Kuvendin e Shqipërisë të datës 25 

prill 2021. 

2) Përdorimin e sistemit të monitorimit të numërimit të votave në VNV nga ambientet e Komisionit 

Qendror të Zgjedhjeve, në zgjedhjet për Kuvendin e Shqipërisë të datës 25 prill 2021. 

3) Kundër këtij vendimi mund të bëhet ankim në Kolegjin Zgjedhor të Gjykatës së Apelit Tiranë, brenda 

5 (pesë) ditëve nga shpallja e tij. 

4) Ky vendim hyn në fuqi menjëherë dhe publikohet në faqen zyrtare të Komisionit Qendror të 

Zgjedhjeve. 

 

Ilirjana NANO     Kryetar 

 

Arens  ÇELA      Anëtar 

 

Dritan  ÇAKA     Anëtar  

 

Helga  VUKAJ    Anëtar 

 

Muharrem ÇAKAJ    Anëtar 

4 Për përdorimin e kamerave regjistruese dhe të monitorëve për shfaqjen e fletëve të votimit në vendet e 

numërimit të votave në zgjedhjet për Kuvendin e Shqipërisë të datës 25 prill 2021 

